
# Text

krsnamrtamaharnavah

om.

arcitah samsmrto dhyatah kirtitah kathitah srutah yo dadaty
amrtatvam hi sa mam raksatu kesavah. // mkm_1 //

tapatrayena samtaptam yad etad akhilam jagat vaksyami santaye hy
asya krsnamrtamaharnavam. // mkm_2 //

te narah pasavo loke kim tesam jivane phalam yair na labdha harer
diksa narcito va janardanah. // mkm_3 //

samsare 'smin mahaghore janmarogabhayakule ayam eko mahabhagah
pujyate yad adhoksajah. // mkm_4 //

sa nama sukrti loke kulam tena hy alamkrtam adharah
sarvabhutanam yena visnuh prasaditah. // mkm_5 //

yajñanam tapasam caiva subhanam caiva karmanam
tadvisistaphalam nrnam sadaivaradhanam hareh. // mkm_6 //

kalau kalimaladhvamsisarvapapaharam harim ye 'rcayanti nara nityam te
'pi vandya yatha harih. // mkm_7 //

nasti sreyaskaram nrnam visnor aradhanan mune yuge 'smims
tamase loke satatam pujyate nrbhih. // mkm_8 //

arcite sarvadevese sankacakragadadhare arcitah sarvadevah syur
yatah sarvagato harih. // mkm_9 //

svarcite sarvalokese surasuranamaskrte kesave kamsakesighne na yati
narakam narah. // mkm_10 //

sakrd abhyarcya govindam bilvapatrena manavah muktibhagi
niratanki visnuloke ciram vaset. // mkm_11 //

sakrd abhyarcito yena helaya 'pi namaskrtah sa yati paramam
sthanam yat surair api durlabham. // mkm_12 //



naradah:
samastalokanathasya devadevasya sarnginah
saksad bhagavato visnoh pujanam janmanah phalam. // mkm_13 //

pulastyah:
bhaktya durvankuraih pumbhih pujitah purusottamah
harir dadati hi phalam sarvayajñais ca durlabham. // mkm_14 //

vidhina devadevesah sankhacakradharo harih phalam dadati sulabham
salilenapi pujitah. // mkm_15 //

narake pacyamanas tu yamena paribhasitah kim tvaya narcito devah
kesavah klesanasanah. // mkm_16 //

dharmah:
narasimho hrsikesah pundarikanibheksanah
smaranan muktido nrnam sa tvaya kim na pujitah. // mkm_17 //

dravyanam apy abhave tu salilenapi pujitah yo dadati svakam
sthanam sa tvaya kim na pujitah. // mkm_18 //

garbhasthitamrta va 'pi musitaste sudusitah na prapta yair
harer diksa sarvaduhkhavimocani. // mkm_19 //

markandeyah:
sakrd abhyarcito yena devadevo janardanah
yat krtam tatkrtam tena sampraptam paramam padam. // mkm_20 //

dharmarthakamamoksanam nanyopayas tu vidyate satyam bravimi
devesa hrsikesarcanahate. // mkm_21 //

tasya yajñavarahasya visnor amitatejasah pranamam ye 'pi kurvanti
tesam api namo namah. // mkm_22 //

maricih:
anaradhitagovindair naraih sthanam nrpatmaja
na hi samprapyate srestham tasmad aradhayacyutam. // mkm_23 //

atrih:
parah paranam purusas tusto yasya janardanah
sa ca 'pnoty aksayam sthanam etat satyam mayoditam. // mkm_24 //

angirah:
yasyantah sarvam evedam acyutasyakhyayatmanah
tam aradhaya govindam sthanam agryam yadicchasi. // mkm_25 //

pulahah:
param brahma param dhama yo 'sau brahma sanatanam
tam aradhya harim yati muktim apy atidurlabham. // mkm_26 //

aindram indrah param sthanam yam aradhya jagatpatim prapa
yajñapatim visnum tam aradhaya suvrata. // mkm_27 //

prapnoty aradhite visnau manasa yad yad icchati trailokyantargatam



sthanam kimu lokottarottaran. // mkm_28 //

ye smaranti sada visnum sankhacakragadadharam
sarvapapavinirmuktah param brahma visanti te. // mkm_29 //

tato 'niruddham devesam pradyumnam ca tatah param tatah
samkarsanam devam vasudevam parat param. // mkm_30 //

vasudevat param nasti iti vedantaniscayah vasudevam
pravistanam punar avartanam kutah. // mkm_31 //

atreyah:
yo yan icchen narah kaman nari va varavarnini
tan samapnoti vipulan samaradhya janardhanam. // mkm_32 //

pulaha sagte:

brahma:
bahubhyam sagaram tartum ka iccheta puman bhuvi
vasudevam anaradhya ko moksam gantum icchati. // mkm_33 //

samkarah:
krte pape 'nutapo vai yasya pumsah prajayate
prayascittam tu tasyoktam harisamsmaranam param. // mkm_34 //

na hy apunyavatam loke mudhanam kutilatmanam bhaktir bhavati
govinde smaranam kirtanam tatha. // mkm_35 //

tadaiva puruso mukto janmaduhkhajaradibhih jitendriyo visuddhatma
yadaiva smarate harim. // mkm_36 //

prapte kaliyuge ghore dharmajñanavivarjite na kascit smarate devam
krsnam kalimalapaham. // mkm_37 //

na kalau devadevasya janmaduhkhapaharinah karoti martyo mudhatma
smaranam kirtanam hareh. // mkm_38 //

ye smaranti sada visnum visuddhenantaratmana te prayanti bhavam
tyaktva visnulokam anamayam. // mkm_39 //

garbhajanmajararogaduhkha samsarabandhanaih na badhyate naro nityam
vasudevam anusmaran. // mkm_40 //

yamamargam mahaghoram narakani yamam tatha svapne 'pi ca na
pasyeta yah smared garudadhvajam. // mkm_41 //

hrdi rupam mukhe nama naivedyam udare hareh padodakam ca
nirmalyam mastake yasya so 'cyutah. // mkm_42 //

govindasmaranam pumsam paparasimahacalam asamsayam dahaty
asu tularasim ivanalah. // mkm_43 //

agastyah:
smaranad eva krsnasya papasanghatapañjaram
satadha bhedam ayati girir vajrahato tatha. // mkm_44 //



krsne ratah krsnam anusmarantah tad bhavitas tad
gatamanasas ca. te bhinnadehah pravisanti visnum havir yatha
mantrahutam hutase. // mkm_45 //

sa hanis tan mahat chidram sa candhajadamukata yan muhurtam
ksanam va 'pi vasudevo na cintyate. // mkm_46 //

narayano nama naro naranam prasamhya corah kathitah
prthivyam anekajanmarjitapapasañcayam dahaty asesam
smrtamatrayaiva. // mkm_47 //

yasya samsmaranad eva vasudevasya sarnginah kotijanmarjitam
papam taksanad eva nasyati. // mkm_48 //

kim tasya bahubhis tirthaih kim tapobhih kim adhvaraih yo nityam
dhyayate devam narayanam ananyadhih. // mkm_49 //

ye manava vigataragaparavarajña narayanam suragurum satatam
smaranti dhyanena tena hatakilbisacetanaste matuh payodhararasam na
punah pibanti. // mkm_50 //

he citta cintaya sveha vasudevam aharnisam nunam yas cintitah
pumsam hanti samsarabandhanam. // mkm_51 //

alodya sarvasastrani vicarya ca punah punah idam ekam
sunispannam dhyeyo narayanah sada. // mkm_52 //

smrte sakalakalyanabhajanam yatra jayate purusas tam ajam nityam
vrajami saranam harim. // mkm_53 //

vedesu yajñesu tapasu caiva danesu tirthesu vratesu caiva
istesu purtesu ca yat pradistam punyam smrte tat khalu
vasudeve. // mkm_54 //

aurvah:
aradhayaiva naro visnum manaso yad yad icchati
phalam prapnoty avikalam bhuri svalpam athapi va. // mkm_55 //

yan namakirtanam bhaktya vilayanam anuttamam maitreyasesapapanam
dhatunam iva pavakah. // mkm_56 //

kalikalmasam atyugram narakartipradam nrnam prayati vilayam
sadyah sakrt samkirtite 'cyute. // mkm_57 //

anayasena ca 'yanti muktim kesavam asritah tadvighataya jayante
sakradyah paripanthinah. // mkm_58 //

catussagaram asadya jambudvipottame kvacit na puman kesavad anyah
sarvapapacikitsakah. // mkm_59 //

yad abhyarcya harim bhaktya krte varsasatair api phalam prapnoty
avikalam kalau samkirtya kesavam. // mkm_60 //

ksiyate tu yada dharmah prapte ghore kalau yuge tada na kirtayet
kascin muktidam devam acyutam. // mkm_61 //



avasenapi yannamni kirtite sarvapatakaih puman vimucyate sadyah
simhatrastamrgair iva. // mkm_62 //

narayaneti mantro 'sti vag asti vasavartini tatha 'pi narake ghore
majjantity etad adbhutam. // mkm_63 //

arta visannah sithilas ca bhita ghoresu ca vyadhisu
vartamanah samkirtya narayanasabdamatram vimuktaduhkhah
sukhino bhavanti. // mkm_64 //

kausikah:
sakrd uccaritam yais tu krsneti na visanti te
garbhagaram grham matur yamalokam ca dussaham. // mkm_65 //

kva nakaprsthagamanam punaravrttilaksanam kva japo vasudeveti
muktibijam anuttamam. // mkm_66 //

buddhya buddhva vadasvainam harir ity aksaradvayam smaranad eva
krsnasya na punarjayate kvacit. // mkm_67 //

he jihve mama nisnehe harim kim nuna bhasase harim vadasva kalyani
samsarodadhinaur harih. // mkm_68 //

asare khalu samsare sarat sarataro harih punyahina na vindanti
sarangas ca yatha jalam. // mkm_69 //

kuruksetrena kim tasya kim kasya puskarena va jihvagre vartate
tasya harir ity aksaradvayam. // mkm_70 //

brahmovaca:
asare khalu samsare saram ekam nirupitam
samastalokanathasya saram aradhanam hareh. // mkm_71 //

sa jihva ya harim stauti tac cittam yat tadarpanam tav eva kevalau
slaghyau yau tatpujakarau karau. // mkm_72 //

yas tu visnuparo nityam drdhabhaktir jitendriyah svagrhe 'pi
vasan yati tad visnoh paramam padam. // mkm_73 //

sankarah:
sadhu sadhu mahabhaga sadhu danavanasan
yan mam prcchasi dharmajña kesavaradhanam prati. // mkm_74 //

nimisam nimisardham va muhurtam api bhargava
nadagdhasesapapanam bhakti bhavati kesave. // mkm_75 //

kim tena manasa karyam yan na tisthati kesave mano
muktiphalavaptyau karanam saprayojanam. // mkm_76 //

rogo nama na sa jihva yaya na stuyate harih gartau nama na tau karnau
yabhyam tat karma na srutam. // mkm_77 //

nunam tat kanthasalukam athava 'py upajihvika rogo nama na sa
jihva ya na vakti harer gunan. // mkm_78 //



bharabhutaih karyam ebhih kim tasya nrpasor dvija
caranau tau tu saphalau kesavalayagaminau
te ca netre mahabhaga yabhyam sandrsyate harih. // mkm_79 //

kim tasya caranaih karyam vrthasañcaranair dvija yair hi na
vrajate jantuh kesavalayadarsane. // mkm_80 //

vedavedangavidusam muninam bhavitatmanam rsitvam api
dharmajña vijñeyam tatprasadajam. // mkm_81 //

vicitraratnaparyanke mahabhogena bhoginah ramante nakanaribhih
kesavasmaranat phalam. // mkm_82 //

asvamedhasahasranam yah sahasram samacaret nasau tat phalam
apnoti tadbhaktair yad avapyate. // mkm_83 //

re re manusyah purusottamasya karau na kasman mukulikurudhve
kriyajusam ko bhavatam prayasah phalam hi yat padam acyutasya. //
mkm_84 //

visnor vimanam yah kuryat sakrd bhaktya pradaksinam
asvamedhasahasrasya phalam apnoti manavah. // mkm_85 //

pradaksinam tu yah kuryad haribhaktya samanvitah
hamsayuktivimanena visnulokam sa gacchati. // mkm_86 //

tirthakotisahasrani vratakotisatani ca narayanapranamasya
kalam narhanti sodasim. // mkm_87 //

urasa sirasa drstya manasa vacasa tatha padbhyam karabhyam
janubhyam pranamo 'stanga iritah. // mkm_88 //

sathyenapi namaskaram kurvatah sarngapanaye
satajanmarjitam papam nasyaty eva na samsayah. // mkm_89 //

samsararnavam agranam naranam papakarmanam nanyo dhartta
jagannatham muktva narayanam param. // mkm_90 //

renukunthigatrasya kana yavanti bharata tavad varsasahasrani
visnuloke mahiyate. // mkm_91 //

pavanam visnunaivedyam subhojyam rsibhih smrtam anyadevasya
naivedyam bhuktva candrayanam caret. // mkm_92 //

kotyaindavasahasrais tu masoposanakotibhih yat phalam labhyate
pumbhir visnor naivedya bhaksanat. // mkm_93 //

triratraphalada nadyo yah kascid asamudragah samudragas tu
paksasya masasya saritam patih. // mkm_94 //

sanmasaphalada goda vatsarasya tu jahnavi visnupadodakasyaite
kalam narhanti sodasim. // mkm_95 //

gangaprayagagayapuskaranaimisani samsevitani bahusah
kurujangalani kalena tirthasalilani punanti papam padodakam



bhagavatah prapunati sadyah. // mkm_96 //

yani kani ca tirthani brahmandantargatani vai
visnupadodakasyaite kalam narhanti sodasim. // mkm_97 //

snanam padodakam visnoh piban sirasi dharayan sarva
papavinirmukto vaisnavim siddhim apnuyat. // mkm_98 //

yatha padodakam punyam nirmalyam canulepanam naivedyam
dhupasesam ca ararttis ca tatha hareh. // mkm_99 //

tulasyas tu rajojustam naivedyasya ca bhaksanam nirmalyam
sirasa dharyam mahapatakanasanam. // mkm_100 //

bhaktya va yadi va 'bhaktya cakrankitasilam prati darsanam
sparsanam va 'pi sarvapapapranasanam. // mkm_101 //

salagramodbhavo devo devo dvaravatibhavah ubhayoh snanatoyena
brahmahatyam vyapohati. // mkm_102 //

mlecchadese 'sucau va 'pi cakranko yatra tisthati yojanani tatha
trini mama ksetram vasundhare. // mkm_103 //

salagramodbhavo devo sailam cakrankamanditam yatrapi niyate
tatra varanasya satadhikam. // mkm_104 //

salagramodbhavo devo devo dvaravatibhavah ubhayoh samgamo yatra
tatra muktir na samsayah. // mkm_105 //

harina muktidaniha muktisthanani sarvasah sa yasya sarvabhavesu
tasya taih kim prayojanam. // mkm_106 //

harir yati harir yati dasyuvyajena yo vadet so 'pi sadgatim apnoti gatim
sukrtino yatha. // mkm_107 //

vasudevam parityajya yo 'nyam devam upasate tyaktva 'mrtam sa
mudhatma bhunkte halahalam visam. // mkm_108 //

tyaktvamrtam yatha kascid anyapanam piben narah tatha harim
parityajya canyam devam upasate. // mkm_109 //

svadharmam tu parityajya paradharmam yatha caret tatha harim parityajya
canyam devam upasate. // mkm_110 //

gam ca tyaktva vimudhatma gardabhim vandate yatha tatha harim
parityajya canyam devam upasate. // mkm_111 //

vasudevam parityajya yo 'nyam devam upasate trsito jahnavitire
kupam khanati durmatih. // mkm_112 //

yatha gangodakam tyaktva pibet kupodakam narah tatha harim
parityajya yo 'nyam devam upasate. // mkm_113 //

svamataram parityajya svapakim vandate tatha tatha harim parityajya
yo 'nyam devam upasate. // mkm_114 //



yavat svastham idam pindam nirujam karananvitam tavat kurusva
'tmahitam pascat tapena tapyase. // mkm_115 //

yavat svasthyam sariresu karanesu ca patavam tavad arcaya
govindam ayusyam sarthakam kuru. // mkm_116 //

smaryatam tu hrsikeso hrsikesu drdhesu ca adrdhesu
hrsikesu hrsikesam smaranti ke. // mkm_117 //

yavac cintayate jantur visayan visasannibhan tavac cet smarate
visnum ko na mucyeta bandhanat. // mkm_118 //

yavat pralapate jantur visayan visasannibhan tavac cet smarate
visnum ko na mucyeta bandhanat. // mkm_119 //

suta uvaca:
jñatva vipras tithim samyag daivajñaih samudiritam
kartavya upavasas ca anyatha narakam vrajet. // mkm_120 //

ksaye va 'py athava vrddhau samprapte va dinaksaye uposya
dvadasi punya purvaviddham parityajet. // mkm_121 //

purvaviddham prakurvano naro dharman nikrntati samtates tu
vinasaya sampado haranaya ca. // mkm_122 //

kalavedhe tu viprendra dasamyaikadasim tyajet suraya binduna
sprstam gangambha iva santyajet. // mkm_123 //

svadrtau pañcagavyam ca dasamya dusitam tyajet ekadasim
dvijasresthah paksayor ubhayor api. // mkm_124 //

tasmad vipra na viddha hi kartavyaikadasi kvacit viddha hanti
purapunyam sraddham ca vrsalipatih. // mkm_125 //

japtam dattam hutam snatam tatha puja krta hareh tat sarvam
vilayam yati tamah suryodaye yatha. // mkm_126 //

ekadasyam yada brahman dinaksayatithir bhavet uposya dvadasi
tatra trayodasyam tu paranam. // mkm_127 //

pratipatprabhrtayah sarva udayad udayad raveh sampurna iti
vijñeya harivasaravarjitah. // mkm_128 //

arunodayakale tu dasami yadi drsyate papamulam tada jñeyam
ekadasyupavasanam. // mkm_129 //

arunodayakale tu dasami yadi drsyate na tatraikadasi karya
dharmakamarthanasini. // mkm_130 //

catastro ghatikah pratar arunodaya ucyate yatinam snanakalo
'yam gangambhahsadrsah smrtah. // mkm_131 //

udayat prag yada vipra muhurtadvayasamyuta sampurnaikadasi nama
tatraivopavased vrati. // mkm_132 //

udayat prak trighatika vyapiny ekadasi yada sandigdhaikadasi nama



varjya dharmarthanasini. // mkm_133 //

putrapautravivrddhyartham dvadasyam upavasayet tatra kratusatam
punyam trayodasyam tu paranam. // mkm_134 //

udayat prag dvighatikavyapinyekadasi yada sankirnaikadasi
nama varjya dharmarthakanksibhih. // mkm_135 //

putrarajyavivrddhyartham dvadasyam upavasanam tatra kratusatam
punyam trayodasyam tu paranam. // mkm_136 //

dasamisesasamyukta gandharya samuposita tasyah putrasatam
nastam tasmat tam parivarjayet. // mkm_137 //

bahvagamavirodhesu brahmanesu vivadisu uposya dvadasi punya
trayodasyam tu paranam. // mkm_138 //

ekadasyam tu viddhayam samprapte sravane tatha uposya
dvadasi punya paksayor ubhayor api. // mkm_139 //

uparagasahasrani vyatipatayutani ca amalaksam tu dvadasyah
kalam narhanti sodasim. // mkm_140 //

suddhapi dvadasi grahya parato dvadasi yadi
visam tu dasami jñeya 'mrtam caikadasi tithih.
visapradhana varjya sa 'mrta grahya pradhanatah. // mkm_141 //

dvadasyam bhojanam caiva viddhayam haryuposanam yah kuryan
mandabuddhitvan nirayam so 'dhigacchati. // mkm_142 //

yani kani ca vakyani viddhopasyaparani tu dhanadarcaparani syur
vaisnavi na dasayuta. // mkm_143 //

athava mohanarthaya mohinya bhagavan harih arthitah karayam asa
vyasarupi janardanah. // mkm_144 //

dhanadarcavivrddhyartham mahavittalayasya ca
asuranam mohanartham pasandanam vivrddhaye
atmasvarupavijñaptyai svarupapraptaye tatha. // mkm_145 //

evam viddham parityajya dvadasyam upavasane
kotijanmarjitam papam ekayaiva vinasyati
tatah kotigunam va 'pi nisiddhasyetarair janaih. // mkm_146 //

yad anadikrtam papam tad urdhvam yat karisyati
tat sarvam vilayam yati paresam upavasanat
na ca tasmat priyatamah kesavasya mamapi va. // mkm_147 //

ekadasya hy avedhe tu dvadasim na parityajet parane marane caiva
tithis tatkaliki smrta. // mkm_148 //

brahmacari grhastho va vanaprastho yatis tatha brahmanah ksatriyo
vaisyah sudro bhartrmati tatha. // mkm_149 //

abhartrka tatha 'nye va sutavaidehikadayah ekadasyam na



bhuñjita paksayor ubhayor api. // mkm_150 //

ekadasyam tu yo bhunkte mohena 'vrtacetanah suklayam atha
krsnayam nirayam yati sa dhruvam. // mkm_151 //

vivecayati yo mohac chukla krsneti papakrt ekadasim sa vai
yati nirayam natra samsayah. // mkm_152 //

yatha gaur naiva hantavya sukla krsneti bhamini ekadasyam na
bhuñjita paksayor ubhayor api. // mkm_153 //

yani kani ca vakyani krsnaikadasivarjane bharanyadinisedhe 'pi
tani kamyaphalarthinam. // mkm_154 //

kamino 'pi hi nityartham kuryur evopavasanam prinanartham harer
nityam na tu kamavyapeksaya. // mkm_155 //

tasmac chuklam atho krsnam bharanyadiyutam api
pratyavayanisedhartham upavasita nityasah
prinanartham hares vapi visnulokasya ca 'ptaye. // mkm_156 //

kala va ghatika va 'pi apare dvadasi yadi dvadasadvadasir hanti
purvedyuh parane krte. // mkm_157 //

atirikta dvadasi cet sa tam noposayed yadi dvadasadvadasir hanti
dvadasi catilanghita. // mkm_158 //

dvadasyam atiriktayam yo bhunkte purvavasare dvadasadvadasir
hanti dvadasim na parityajet. // mkm_159 //

dvadasim sravanopetam yo noposyat sumandadhih
pañcasamvatsarakrtam punyam tasya vinasyati. // mkm_160 //

ekadasim uposyatha dvadasim apy uposayet na tatra vidhilopah syad
ubhayor devata harih. // mkm_161 //

parayitvodakenapi bhuñjano naiva dusyati
asitanasita yasmad apo vidvadbhir iritah
ambhasa kevalenatha karisye vrataparanam. // mkm_162 //

na kasi na gaya ganga na reva na ca gautami na capi kauravam
ksetram sama bhupa harer dinat. // mkm_163 //

asvamedhasahasrani vajapeyayutani ca ekadasyupavasasya kalam
narhanti sodasim. // mkm_164 //

ekadasisamutthena vahnina patakendhanam bhasmibhavati rajendra api
janmasatodbhavam. // mkm_165 //

nedrsam pavanam kiñcin naranam bhuvi vidyate yadrsam
padmanabhasya dinam patakahanidam. // mkm_166 //

tavat papani dehe 'smims tisthanti manujadhipa yavan noposayej
jantuh padmanabhadinam sivam. // mkm_167 //

ekadasendriyaih papam yat krtam bhavati prabho ekadasyupavasena



tat sarvam vilayam nayet. // mkm_168 //

ekadasisamam kiñcit papatranam na vidyate vyajenapi krta
rajan na darsayati bhaskarim. // mkm_169 //

sri vedavyasa uvaca:
sa brahmaha sa goghnas ca stenah sa gurutalpagah
ekadasyam tu bhuñjanah paksayor ubhayor api. // mkm_170 //

varam svamatrgamanam varam gomamsabhaksanam varam hatya
surapanam ekadasyam tu bhojanat. // mkm_171 //

ekadasidine punye bhuñjate ye naradhamah avalokya mukham tesam
adityam avalokayet. // mkm_172 //

prthivyam yani papani brahmahatyadikani ca annam asritya
tisthanti samprapte harivasare. // mkm_173 //

rugmangadah:
astavarsadhiko yas tu asitir na hi puryate
yo bhunkte manavah papo visnor ahani cagate. // mkm_174 //

pita va yadi va putro bharya va 'pi suhrjjanah padmanabhadine
bhunkte nigrahyo dasyuvad bhavet. // mkm_175 //

dharmavibhusanah:
pratar haridine lokas tisthadhvam caikabhojanah
aksaralavanah sarve havisyan nisevinah. // mkm_176 //

avanitapasayanah priyasamgavivarjitah smaradhvam devadevesam
puranapurusottamam. // mkm_177 //

sakrd bhojanasamyukta hy upavase bhavisyatha akrtasraddhanicaya
jalapindodakakriyah. // mkm_178 //

brahma:
uposya dvadasim punyam sarvapapaksayapradam
na pasyati yamam va 'pi narakan na ca yatanam. // mkm_179 //

ratantiha puranani bhuyo bhuyo varanane na bhoktavyam na
bhoktavyam samprapte harivasare. // mkm_180 //

dvadasi na pramoktavya yavad ayuh pravartate arcaniyo hrsikeso
visuddhenantaratmana. // mkm_181 //

bhaktya grahyo hrsikeso na dhanair dharanisurah bhaktya
sampujito visnuh phalam datte samihitam. // mkm_182 //

jalenapi jagannathah pujitah klesanasanah paritosam prayaty
asu trsartas tu yatha jalaih. // mkm_183 //

asinasya sayanasya tisthato vrajato 'pi va ramasva
pundarikaksa hrdaye mama sarvada. // mkm_184 //

sarvagas caiva sarvatma sarvavasthasu cacyuta ramasva



pundarikaksa nrsimha hrdaye mama. // mkm_185 //

karavalambanam dehi sri krsna kamaleksana bhavapankarnave
ghore majjato mama sarvada. // mkm_186 //

trahi trahi jagannatha vasudevacyutavyaya mam samuddhara govinda
duhkhasamsarasagarat. // mkm_187 //

etat punyam param guhyam pavitram papanasanam ayusyam ca
yasasyam ca kaliduhsvapnanasanam. // mkm_188 //

kalau papam kiyanmatram hatyasteyadisambhavam smrte manasi govinde
dahyate tularasivat. // mkm_189 //

kalau kesavabhaktanam na bhayam vidyate kvacit smrte samkirtite
dhyate samksayam yati patakam. // mkm_190 //

adhyetavyam idam sastram srotavyam anasuyaya bhaktebhyas ca
pradatavyam dharmikebhyah punah punah. // mkm_191 //

adhiyana idam sastram visnor mahatmyam uttamam
sarvapapavinirmuktah prapnoti paramam padam. // mkm_192 //

srutva dharmam vijanati srutva tyajati durmatim srutva jñanam
avapnoti srutva moksam ca gacchati. // mkm_193 //

tasmad idam samasravyam srotavyam ca sadaiva hi
kutarkadavadagdhebhyo na datavyam kathañcana. // mkm_194 //

samsaravisapanena ye mrtah pranino bhuvi amrtaya smrtas
tesam krsnamrtamaharnavah. // mkm_195 //

klinnam padodakenaiva yasya nityam kalebaram tirthakotisahasrais tu
snato bhavati pratyaham. // mkm_196 //

tirthakotisahasrais tu sevitaih kim prayojanam toyam yadi piben
nityam salagramasilacyutam. // mkm_197 //

salagramasilasparsam ye kurvanti dine dine vañchanti
karasamsparsam tesam devah savasavah. // mkm_198 //

duhsaho narako vahnir duhsaha yamakinkarah
visamasvantakapathah pretatvam catidarunam. // mkm_199 //

vicintya manasa 'py evam patakad vinivarttayet smaranam kirtanam
visnoh sadaiva na parityajet. // mkm_200 //

sri vedavyasah:
acyutanantagovindanamoccaranabhisitah
nasyanti sakala rogah satyam satyam vadamy aham. // mkm_201 //

sakrd uccaritam yena harir ity aksaradvayam baddhah parikaras tena
moksaya gamanam prati. // mkm_202 //

evam brahmadayo deva rsayas ca tapodhanah kirtayanti
surasrestham devam narayanam prabhum. // mkm_203 //



kim tasya danaih kim tirthaih kim tapobhih kim adhvaraih yo
nityam dhyayate devam narayanam ananyadhih. // mkm_204 //

nityotsavo nityata ca nityasrir nityaso jayah yesam hrdistho
bhagavan mangalayatano harih. // mkm_205 //

jivams caturdasad urdhvam puruso niyamena tu stri va 'py
anunadasakam deham manusam arjate. // mkm_206 //

caturdasordhvajivini samsaras cadivarjitah ato 'vittva param
devam moksasa ka mahamune. // mkm_207 //

acaturdasamad varsat karmani niyamena tu
dasavaranam dehanam karanani karoty ayam
atah karmaksayan muktih kuta eva bhavisyati. // mkm_208 //

samanam visama puja visamanam sama tatha kriyate yena devo
'pi svapadad bhrasyate hi sah. // mkm_209 //

vittam bandhur vayah karma vidya caiva tu pañcami etani
manyasthanani gariyo yad yad uttaram. // mkm_210 //

gunanusarinim pujam samam drstim ca yo narah
sarvabhutesu kurute tasya visnuh prasidati. // mkm_211 //

yatha suhrtsu kartavyam pitrsatrusutesu ca tatha karoti pujadi
samabuddhih sa ucyate. // mkm_212 //

tiryakpundram na kurvita samprapte marane 'pi ca na canyan nama
vibruyat param narayanadrte. // mkm_213 //

naivedyasesam devasya yo bhunakti dine dine sikthe sikthe bhavet
punyam candrayanasatadhikam. // mkm_214 //

urdhvapundram rjum saumyam lalate drsyate sa candalo 'pi
suddhatma pujya eva na samsayah. // mkm_215 //

asucir va 'py anacaro manasa papam acaran sucir eva bhaven nityam
urdhvapundrankito narah. // mkm_216 //

urdhvapundravihinasya smasanasadrsam mukham avalokya mukham
tesam adityam avalokayet. // mkm_217 //

yajño danam tapas caiva svadhyayah pitrtarpanam vyartham bhavati
tat sarvam urdhvapundram vina krtam. // mkm_218 //

gopicandanaliptango yam yam pasyati caksusa tam tam
suddham vijaniyan natra karya vicarana. // mkm_219 //

asphotayanti pitarah pranrtyanti pitamahah vaisnavo 'smatkule
jatah sa nah santarayisyati. // mkm_220 //

jivitam visnubhaktasya varam pañcadinany api na tu kalpasahasrais tu
bhaktihinasya kesave. // mkm_221 //

kim tena jatamatrena bhubharenannasatruna yo jato narcayed



visnum na smaren napi kirtayet. // mkm_222 //

yo dadati dvijatibhyas candanam gopimarditam api sarsapamatrena
punaty asaptamam kulam. // mkm_223 //

jñani ca karmani sado 'ditani kuryad akamah satatam bhavet. //
mkm_224 //

atitanagatajñani trailokyodvaranaksamah etadrso 'pi na
'caram srautam smartam parityajet. // mkm_225 //

yad eva vidyaya karoti sraddhayopanisada sad eva viryavattaram bhavati.
// mkm_226 //

kurvan eveha karmani jijivisec chatam samah evam tvayi nanyatheto
'sti na karma lipyate nare. // mkm_227 //

acaras caiva sadhunam atmanas tustir eva ca vedapranihito dharmo
hy adharmas tadviparyayah. // mkm_228 //

niskamam jñanapurvam tu nivrttam iha cocyate nivrttam
sevamanas tu brahmabhyeti sanatanam. // mkm_229 //

iti krsnamrtamaharnavah samaptah
— Madhva Anandatirtha: Krsnamrtamaharnava (Academic edition — see source file header)


